
ՙՀայաստանի Հանրապետության կառավարության 2005 թվականի հուլիսի
14-ի թիվ 1231-Ն որոշման մեջ փոփոխություններ և լրացումներ կատարելու մասին՚
ՀՀ կառավարության որոշման նախագծի
“Հայաստանի Հանրապետության կառավարության 2005 թվականի հուլիսի 14-ի թիվ 1231-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման նախագիծը նախապատրաստվել է ի կատարումն ՀՀ կառավարության 2010թ. ապրիլի 1-ի թիվ 354-Ն որոշմամբ հաստատված ՀՀ ոստիկանության գործունեության ոլորտում 2010-2011 թվականների բարեփոխումների ծրագրի 36-րդ կետի 36.1 ենթակետի:
Բնակչության պետական ռեգիստրի կողմից անհատական տվյալները պետական ռեգիստր մուտքագրելը, ինչպես նաև բնակչության պետական ռեգիստրում հաշվառման մասին տեղեկանք տրամադրելը վարչարարություն է, որի համար իրավական որևէ ակտով ժամկետ սահմանված չէ: 

Բնակչության պետական ռեգիստրի կողմից մատուցվող ծառայությունների որակի բարձրացման նկատառումներից ելնելով` ներկայացված նախագծով նախատեսվում է ժամկետներ սահմանել վերոնշյալ գործողությունների իրականացման համար:
Մասնավորապես, ներկայացված որոշմամբ նախատեսվում է չհաշվառված անձանց անհատական տվյալները բնակչության պետական ռեգիստր մուտքագրել դիմումը ստանալուց հետո 3 աշխատանքային օրվա ընթացքում, իսկ բնակչության պետական ռեգիստրում հաշվառման մասին տեղեկանքը տրամադրել դիմումը ստանալուց հետո հաջորդ աշխատանքային օրը:

Բացի այդ, 30-օրյա ժամկետ է նախատեսվում դիմումին կից ներկայացված ոչ ամբողջական փաստաթղթերի  ցանկը համալրելու համար:

Նախագծով նախատեսվում են նաև բնակչության պետական ռեգիստրում հաշվառման մասին տեղեկանքի տրամադրումը մերժելու հիմքերը, տեղեկանքը տրամադրելու և չհաշվառված անձանց անհատական տվյալները ռեգիստր մուտքագրելու մերժման հիմքերը պարզելու, ինչպես նաև մերժումը գրավոր կատարելու ժամկետները:

Նախագծի 2-րդ կետով ուժը կորցրած են ճանաչվում որոշման  հավելված 1-ի 9-րդ կետի 2-րդ և 3-րդ պարբերությունները, քանի որ բնակչության պետական ռեգիստրը գործող միասնական համակարգ է և դրանում կատարվող ցանկացած փոփոխություն տեսանելի է Անձնագրային և վիզաների վարչության բոլոր ստորաբաժանումների համար, այդ թվում` տեղական ռեգիստրների, հետևաբար նշված դրույթների անհրաժեշտությունը բացակայում է:

“Հայաստանի Հանրապետության կառավարության 2005 թվականի հուլիսի 14-ի թիվ 1231-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման ընդունման արդյունքում ՀՀ պետական բյուջեի եկամուտների և ծախսերի էական ավելացումներ կամ նվազեցումներ չեն նախատեսվում:

 “Հայաստանի Հանրապետության կառավարության 2005 թվականի հուլիսի 14-ի թիվ 1231-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշման ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանում:

 ՀՀ ՈՍՏԻԿԱՆՈՒԹՅՈՒՆ
